
Jugoistočne Evrope (SEECOM) 

Budva, 27-29. septembar 2013. godine  

Pozdravni govor šefa kabineta Sekretarijata Vijeća za regionalnu saradnju 

(RCC) Jovana Tegovskog 

 

Poštovani učesnici, 

Dame i gospodo, 

- Zadovoljstvo mi je što imam mogućnost da vas pozdravim danas u Budvi u 

ime gdin. Gorana Svilanovića, generalnog sekretara Vijeća za regionalnu 

saradnju (RCC), na otvaranju druge po redu Konferencije komunikatora 

javnog sektora zemalja Jugoistočne Evrope (SEECOM).     

 

- Ponosni smo što smo suorganizatori ovog veoma važnog događaja i što 

podržavamo njegove glavne ciljeve a to su uspostavljanje regionalnog, 

neprofitnog, stručnog udruženja komunikatora javnog sektora (Forum 

SEECOM).   

 

- Dobrodošlicu želim i komunikatorima iz vladinog sektora sa područja cijele 

Jugoistočne Evrope, stručnjacima za komunikacije iz Evropske unije i 

Sjedinjenih Država, kao i rukovodiocima sektora za odnose sa javnošću koji 

su danas sa nama. 

 

- Želim se zahvaliti  i našim partnerima na suorganizaciji skupa i to Birou za 

odnose sa javnošću Vlade Crne Gore, Ambasadi Sjedinjenih Američkih 

Država u Podgorici, Fondaciji Konrad Adenauer i Razvojnom programu 

Ujedinjenih nacija (UNDP) u Crnoj Gori. 

- Ekonomska kriza koja je pogodila Jugoistočnu Evropu (JIE) dala je 

komunikaciji na još većoj važnosti, te je učinila nužnim da vlade budu u 

stalnoj komunikaciji sa njihovim građanima te im objasne šta je to što rade 

da im pomognu u prevazilaženju trenutnih poteškoća.  

 

- Produbljivanje dijaloga između državnih aktera i nevladine zajednice je 

oblast koju Vijeće smatra izuzetno važnom za osiguranje dobrobiti društva, 

njegovog ekonomskog prosperiteta i razvoja, a u skladu sa ciljevima 

strategije Jugoistočna Evropa 2020 koju zemlje iz regiona trenutno 

pripremaju u koordinaciji sa Vijećem za regionalnu saradnju.   

 

- Stoga smo sretni što će se na konferenciji razmatrati teme poput 

komunikacije javnog sektora u službi građana, optimizacije resursa u oblasti 

javne komunikacije, korištenja moderne tehnologije radi unapređenja 

dvosmjerne komunikacije, društvenih medija, komuniciranja evropskih 

integracija i regionalne saradnje.  

 

- Također nam je zadovoljstvo što je cilj foruma SEECOM da se unaprijedi 

profesionalni razvoj i povezivanje, da se podstaknu partnerstva sa 

nevladinim akterima, prvenstveno medijima i organizacijama civilnog 

duštva, promovira angažman građana i dobra uprava kroz transparentnost, 

odgovornost i slobodan i jednostavan pristup informacijama u javnom 

sektoru, zagovaraju veći profesionalni standardi, vrijednosti i etika 

komunikacije javnog sektora, kao i korištenje inovacija i novih tehnologija.  

 

Drage kolege, 

 

- Tokom proteklih pet godina postojanja Vijeća za regionalnu saradnju, bili 

smo svjedoci iskoraka u povezivanju regiona: tu su zajednički infrastrukturni 

projekti, stalno povećanje nivoa kulturne razmjene, saradnja u oblasti 

pravosuđa, unutrašnjih poslova, sigurnosti, obrazovanja, nauke, zdravstva i 

medija. A svi znamo da je komunikacija neophodna za unapređenje 

saradnje, ekonomskih i kulturnih veza što za uzvrat vodi ka ekonomskom 

rastu.  

 

- Vijeće je u tom procesu imalo važnu ulogu i to će i dalje nastaviti da radi. 

Nastavit ćemo da radimo na stvaranju ambijenta gdje ćemo biti u 

mogućnosti, poštujući međusobne različitosti, da naše interese prilagodimo 

interesima naših susjeda te da imamo koristi od te sinergije. Ponosni smo što 

smo uspjeli da osiguramo uključenost svih aktera u našim aktivnostima te 

tako pokažemo da region može da preuzme odgovornost za svoju budućnost 

i da u duhu tolerancije, komunikacije i saradnje stvori uslove za ukupan 

napredak. Smatramo da je važno za građane u našem regionu i za kvalitet 

njihovog života da podstičemo regionalnu stabilnost. Vjerujemo da ćemo taj 

cilj brže ostvariti ukoliko napredujemo na putu evropskih i evro-atlantskih 

integracija.  

 

- I na kraju, dozvolite mi da kažem nekoliko riječi o strategiji Jugoistočna 

Evropa 2020 s obzirom da je uspostavljanje foruma SEECOM u skladu sa 

ciljem Vijeća da se pomognu aktivnosti kojima se produbljuje dijalog 

između aktera iz državnog i medijskog sektora u regionu te da se utiče na 

društvenu promjenu u skladu sa aspektom dobre uprave strategije JIE 2020.  

 

- Vijeće za regionalnu saradnju je godinama radilo na tome da se utre put 

strategiji rasta i razvoja JIE 2020. Na strategiji aktivno radimo od novembra 

prošle godine kada su ministri ekonomije zemlja iz regiona usvojili glavne 

ciljeve strategije. Naš osnovni cilj je da se poboljšaju uslovi života u regionu 

i da se njegova pažnja ponovo usredsredi na konkurentnost i razvoj svake 

zemlje pojedinačno ali i regiona u cijelini. Ovaj se dokument u tom smislu 

oslanja na strategiju Evropske unije Evropa 2020.  

 

- Dozvolite mi da pomenem najvažnije ciljeve strategije koje treba ostvariti do 

2020. godine, a to su: povećanje stope zaposlenosti sa 39% na 44%, 

povećanje ukupne trgovine robama i uslugama u JIE sa 94 na 210 milijardi 

eura, te povećanje bruto domaćeg proizvoda (BDP) u regionu sa 36% na 

44% koliko iznosi prosjek Evropske unije. Također želimo da vidimo 

povećanje ukupnog godišnjeg priliva direktnih stranih investicija u region za 

najmanje 160% kao i dodatnih 300.000 visokoobrazovanih ljudi na tržištu 

rada koji imaju realne izglede da dobiju odgovarajuće radno mjesto. Da bi se 

to ostvarilo mora se unaprijediti proizvodnja, trgovina, investicije i 

obrazovanje a vlade trebaju biti mnogo efikasnije nego što su to danas.  

 

- Želimo napraviti jedan usklađen okvir u procesu regionalne saradnje gdje svi 

učesnici imaju jasne uloge i odgovornosti u funkciji postizanja dogovorenih 

ciljeva. To je razlog i zašto sve relevantne regionalne organizacije učestvuju 

u izradi strategije pod okriljem Vijeća. Državne institucije naravno imaju 

ključnu ulogu: ministarstva ekonomije, obrazovanja, zapošljavanja, 

zdravstva, pravde, kulture, zaštite životne sredine, te relevantne agencije. 

Podršku će dati i međunarodne organizacije kao što su Evropska unija i 

Organizacija za ekonomsku saradnju i razvoj (OECD). Očekuje se da će 

ministri ekonomije u novembru ove godine usvojiti strategiju JIE 2020.  

 

- Vijeće za regionalnu saradnju će i dalje djelovati kao facilitator te okupljati 

najbolje resurse našeg regiona oko istog, zajedničkog cilja, da se znanje i 

uticaj iskoriste na najbolji način dok će u isto vrijeme služiti i kao veza 

prema Evropskoj uniji i drugim zainteresiranim partnerima iz regiona.  

 

- Radujemo se nastavku rada sa svima vama tokom ove, ali i budućih 

konferencija komunikatora javnog sektora iz zemlja Jugoistočne Evrope kao 

i sa forumom komunikatora javnog sektora iz regiona.   

 

- Hvala.  


